
Dre Deitæ, dre Maestæ divinne,

Sciù re corde argentinne

De cittara Zeneize,

In concerto idiotto

D'ambasciou sciabegotto

Con voxe anco in toscanna oura ben speize

Ti fessi à ra tò luxe 

Chiæro un basso pescou denanti à un Duxe



2.

Oura che in nuoevi lampi 

Se mira com'in Scena

Ricca d'un nuoevo So ra nostra sfera;

Che re Rive, e ri Campi 

Trapassando de Zena

Porta Lumme à ra luxe forestera;

Ch'unna, e l'atra rivera

A son de feste, e canti

Ro nomme fà trascorre

Dro nuoevo Duxe Torre

De là dà ri Ponenti, e ri Levanti;

Che l'ære à son de Tromba

Lonardo Serenissimo rimbomba.

